
Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57-րդ կետի պահանջով և 2017 թվականին պետական բյուջեի միջոցներով հուշարձանների վերականգնման աշխատանքների շարունակական կատարումն ապահովելու նպատակով Հայաստանի Հանրապետության կառավարությունը   ո ր ո շ ո ւ մ   է.
1. Թույլատրել Հայաստանի Հանրապետության մշակույթի նախարարությանը՝
[bookmark: _GoBack]1) Հայաստանի Հանրապետութան կառավարության 2016 թվականի դեկտեմբերի 29-ի Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին N 1313-Ն որոշման N 5 հավելվածի 12-րդ աղյուսակում 08 բաժնի 02 խմբի 07 դասի «04. Հուշարձանների ամրակայում, նորոգում և վերականգնում» ծրագրի շրջանակում պատմության և մշակույթի անշարժ հուշարձան հանդիսացող Հայաստանի Հանրապետության Արագածոտնի մարզի Իրինդի համայնքի Սբ Աստվածածին եկեղեցու, Հայաստանի Հանրապետության Արմավիրի մարզի Այգեշատի համայնքի Թարգմանչաց եկեղեցու, Հայաստանի Հանրապետության Լոռու մարզի Թումանյանի համայնքի (Քոբայր ե/գ կայարանի) Քոբայրավանքի սեղանատան, Հայաստանի Հանրապետության Լոռու մարզի Ալավերդի քաղաքային համայնքի Սանահինի վանքի Սբ Ամենափրկիչ եկեղեցու, Հայաստանի Հանրապետության Տավուշի մարզի Գոշի համայնքի Գոշավանքի Սբ Աստվածածին եկեղեցու ամրակայման, նորոգման և վերականգնման  նպատակով 2017 թվականի հուլիսի 20-ին կնքված պետության կարիքների համար կապալային աշխատանքների կատարման պետական գնման N «ՀՀՄՆ-ԲԸԱՇՁԲ-17/38-1», նշված հուշարձանների ամրակայման, նորոգման և վերականգնման աշխատանքների որակի տեխնիկական հսկողության ծառայությունների մատուցման N «ՀՀՄՆ-ՊԸԾՁԲ-17/41» և հեղինակային հսկողության ծառայությունների մատուցման պայմանագրերում (այսուհետ՝ պայմանագիր) կատարել փոփոխություններ` դրանցով նախատեսված աշխատանքների կատարման վերջնաժամկետը երկարաձգելով մինչև 2018 թվականի սեպտեմբերի 30-ը ներառյալ:
2)  Պայմանագրում կատարված փոփոխության պայմանները կողմերի միջև տարածել 2018 թվականի հունիսի 27-ից փաստացի ծագած հարաբերությունների վրա:

	1. 
	Անհրաժեշտությունը

	
	Որոշման ընդունումը պայմանավորված  է. 
1. ՀՀ Արագածոտնի մարզի Իրինդ համայնքի Սբ Աստվածածին եկեղեցու, ՀՀ Արմավիրի մարզի Այգեշատի համայնքի Թարգմանչաց եկեղեցու, ՀՀ Լոռու մարզի Ալավերդի քաղաքային համայնքի Սանահինի վանքի Սբ Ամենափրկիչ եկեղեցու և ՀՀ Տավուշի մարզի Գոշ համայնքի Գոշավանքի Սբ Աստվածածին եկեղեցու ամրակայման, նորոգման և վերականգնման նախատեսված ծավալների՝ լրացուցիչ  ժամանակի տրամադրմամբ՝ վերջին փուլի աշխատանքների ամբողջությամբ ավարտման հետ:
1. ՀՀ Լոռու մարզի Թումանյան համայնքի (Քոբայր ե/գ կայարանի) Քոբայրավանքի սեղանատան ամրակայման, նորոգման և վերականգնման աշխատանքների՝ հնարավորինս լիարժեք գիտանախագծային փաստաթղթերի առկայությամբ՝ հնարավորություն տալով դրանց  լրամշակմանը:

	1. 
	Ընթացիկ իրավիճակը և խնդիրները 

	
	Նշված բոլոր հուշարձանների պարագայում պայմանագրերը կնքվել են 2017 թվականին: ՀՀ կառավարության 2017 թվականի դեկտեմբերի 14-ի «Թույլտվություն տալու մասին» N 1596-Ա որոշմամբ թույատրվել է սահմանված հուշարձանների ամրակայման, նորոգման և վերականգնման  նպատակով 2017 թվականին կնքված կապալային աշխատանքների, դրանց որակի տեխնիկական և հեղինակային հսկողության պայմանագրերը երկարաձգել մինչև 2018 թվականի հուլիսի 1-ը, նշված պայմանագրերի գծով ֆինանսավորումներն իրականացնելով 2017 թվականի ընթացքում` պայմանագրերով նախատեսված  գումարների 95 տոկոսի չափով կանխավճարի տրամադրմամբ: 
Որոշման նախագծով նախատեսված հուշարձանների ամրակայման, նորոգման և վերականգնման աշխատանքների 2018 թվականին իրականացման ընթացքում ի հայտ են եկել մի շարք խնդիրներ: Մասնավորապես.
Հայաստանում որոշ ժամանակահատված ճանապարհների փակ և ոչ աշխատանքային իրավիճակ լինելու պատճառով բեռների փոխադրումը և աշխատանքների կատարումը ժամանակավորապես հնարավոր չի եղել կամ հնարավոր  են եղել կատարել ուշացումներով, 
1. ՀՀ Արագածոտնի մարզի Իրինդ համայնքի Սբ Աստվածածին եկեղեցու վերականգնման և ծածկի փոփոխման աշխատանքներ՝
· եկեղեցին հասնում է նախատեսված  ծավալներով ավարտական փուլին, 
· նախահաշվով նախատեսված կղմինդրե ծածկերը և՛ որակապես, և՛ գնային առումով հնարավոր չի եղել ձեռք բերել Հայաստանում, որի արդյունքում ընտրվել են ավելի որակյալ կղմինդրե ծածկեր (պատվիրվել է Իտալիայից), դրանք հասել են Հայաստան քիչ ուշացումով և այժմ ընթանում են իրականացման աշխատանքները, 
· կազմակերպությունն իր միջոցներով իրականացրել է նոր ի հայտ եկած լրացուցիչ աշխատանքներ  (քիվերի մշակման, տախտակամածի և այլ):
1. ՀՀ Արմավիրի մարզի Այգեշատ համայնքի Թարգմանչաց եկեղեցու ամրակայման և վերականգնման շարունակական աշխատանքներ ՝
· կատարվել է ընտրված քարատեսակի փոփոխություն, որը կապված է եղել տեղի հանքում ոչ որակյալ քարի արտադրության և համապատասխան շերտերի բացակայությամբ,
· կազմակերպությունն իր միջոցներով իրականացրել է տախտակամածի կապման լրացուցիչ աշխատանքներ  (չնախատեսված):
1. ՀՀ Լոռու մարզի Ալավերդի համայնքի Սանահինի վանքի (Սբ Ամենափրկիչ եկեղեցու) ծածկերի նորոգման շարունակական աշխատանքներ ՝
· դեռևս խորհրդային տարիներին նորոգվել են եկեղեցու ծածկերը՝ կրելով մասնակի փոփոխություններ և շեղումներ, որոնց հետևանքով ծածկերի համպատասխան թեքությամբ իրականացնելիս ճակտոնի հարավ-արևելյան լանջի բարակ լինելու պատճառով կեղծ թաղում բացվել է լայն անցք և այն վերականգնելու և ամրացնելու համար լրացուցիչ աշխատանք և ժամանակ է պահանջվել, որը կազմակերպությունն իրականացրել է իր միջոցներով (լրացուցիչ),
· կազմակերպությունն իր միջոցներով իրականացրել է տախտակամածի կապման լրացուցիչ աշխատանքներ  (չնախատեսված):
1. ՀՀ Տավուշի մարզի Գոշ համայնքի Գոշավանքի Սբ Աստվածածին եկեղեցու ամրակայման և նորոգման շարունակվող աշխատանքներ՝
· ընտրված քարհանքում արտադրվել է նախատեսվածից ավելի բաց գույնի շերտեր և մինչ պահանջվող երանգով շերտերի բացումը՝ պահանջվել է բավական ժամանակ, որը կապված է եղել տեղի հանքում արտադրական գործընթացի հետ:
1. ՀՀ Լոռու մարզի Թումանյան համայնքի (Քոբայր ե/գ կայարանի) Քոբայրավանքի սեղանատան ամրակայման, նորոգման և վերականգնման շարունակվող աշխատանքներ՝
· անցած տարիներին հուշարձանի տարածքի  փլատակների մաքրման աշխատանքների ընթացքում  բացվել են հուշարձանապատկան բեկորներ, որոնք ենթակա են չափագրման, ուսումնասիրման և ըստ այդմ անհրաժեշտություն է առաջացել  նախագիծը  լրամշակել  և  ծավալներում  կատարել համապատասխան համադրում , ինչը կպահանջի ժամանակ:
Նշված հուշարձաններում ժամկետի երկարաձգմամբ 2017 թ. նախատեսված և 2018 թ. աշխատանքների իրականացումը չի խոչընդոտում 2018 թ. նախատեսված և իրականացվող շարունակվող նոր աշխատանքների ընթացքին: 

	1. 
	Տվյալ  բնագավառում  իրականացվող  քաղաքականությունը

	
	Հուշարձանների պահպանությունը և դրանց գիտական, կրթական, մշակութային, ճանաչողական, զբոսաշրջային, ինչպես նաև հոգևոր-պաշտամունքային նպատակներով օգտագործումը:

	1. 
	Կարգավորման նպատակը և բնույթը

	
	Հուշարձանների պահպանության նպատակով ՀՀ օրենսդրությամբ սահմանված կարգով հուշարձանների ամրակայումը, նորոգումը և վերականգնումը, պատմաճարտարապետական արժեքներին  համապատասխան օգտագործումը և հաջորդ սերունդներին փոխանցելը:

	1. 
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքները կատարել են  Հայաստանի Հանրապետության մշակույթի նախարարության մասնագետները` շահագրգիռ նախարարությունների և գերատեսչությունների ներկայացրած կարծիքները հաշվի առնելով:

	1. 
	Ակնկալվող արդյունքը

	
	Հուշարձանների պատշաճ պահպանության և գիտական, կրթական, մշակութային, ճանաչողական, զբոսաշրջային, ինչպես նաև հոգևոր նպատակներով օգտագործման իրականացումը, կառուցապատման կարգավորմանը նպաստումը, հուշարձանները ձևափոխումներից ու հետագա վնասներից պաշտպանելը:



ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2018 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:








ՏԵՂԵԿԱՆՔ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը  այլ  իրավական  ակտերի  ընդունման  անհրաժեշտություն  չի առաջացնում:

